
Abstract

Much has been said about integrated education system as opposed the western
secular education. What really matters is how to ensure this laudable concept of
integrated education workable. It is well argued that the ultimate aim of education
that is to produce holistic human being can only be achieved through integrated
approach, nevertheless there are some details needed to be worked out. This is the
main thrust of this paper, Two main issues are central, one is regarding curriculum
development as a whole and the other is teacher education in particular. The
present writer argues that the curriculum itself should reflect the spirit of
integratedness such as affording conducive learning environment be it inside or
outside classroom, to include also the teacher-pupils relationship; the teacher-
parent relationship. As such the school culture must be attuned to the atmosphere
that will enhance the building of holistic human personality. Teacher education is
of pivotal importance primarily because it is the quality of teacher education that
determines the success of education in its real sense, Teacher education is likened
‘a bridge’ that enables ‘the knowledge’ cross over to reach its destination that is
the pupils; who are the beneficiaries of educational process.

Pendahuluan

Penangguhan pelaksanaan KBSM (Kurikulum Baru Sekolah Menengah) yang
sepatutnya dilaksanakan sepenuhnya pada tahun 1988 hanya dapat dilaksanakan
sepenuhnya pada tahun 1989 dan {a membawa pengertian yang sangat besar dalam
bidang pendidikan di negara kita. Ini berlaku serentak dengan beberapa perubahan
lain: Perubahan nama kementerian dari Pelajaran kepada Pendidikan, perubahan
nama kurikulum baru kepada bersepadu. Dan yang paling utama sekali ialah
pernyataan falsafah yang tersurat dan diluluskan oleh Kabinet pada 30 September
1987. Falsafah Pendidikan ini dimantapkan sepenuhnya pada tahun 1988,
Perubahan-perubahan ini bukan sahaja membawa kesan ke atas kurikulum dan
latihan guru malah ia mempengaruhi serta menentukan pendekatan serta ‘vision’
kita tentang pendidikan.

Konsep Pendidikan Bersepadu

Konsep pendidikan bersepadu diasaskan kepada teori kejadian (ontologi), teori
{imu (epistemologi} dan teori nilai (axiologi). Ringkasnya manusia ialah makhluk

Tuhan yang merupakan entiti yang sepadu. Unsur-unsur jasmani dan rohani
tergabung dan bertaut dan tidak dapat dipisahkan di antara satu dengan yang lain.
Kedua-duanya perlu dijaga dan dikembangkan. Manusia pula memerlukan ilmu,
dan teori ilmu ini menegaskan bahawa punca ilmu ialah satu, iaitu Tuhan Maha
Pencipta. Ini bermakna ilmu tidak terpisah daripada keTuhanan atau ‘god-free/
godless’. Ilmu juga tidak terpisah daripada nilai-nilai yang luhur dan murni.

Disamping itu, ilmu agama yang bersumberkan wahyu tidak bercanggah dengan
ilmu sains yang dikaji dari alam semesta. Kedua-duanya diperlukan untuk
melengkapi keperluan dan tanggungjawab manusia sebagai “abid (hamba) dan
khalifah Allah. Teori ini pula menjelaskan bahawa manusia bukan bebas nilai.
Justeru itu manusia perlu mempunyai nilai tara dan ukuran yang utuh dan tetap
untuk memandu hidup mereka ke arah kebaikan. Nilai-nilai luhur dan tetap
berpunca daripada ajaran agama. Sebaliknya, manusia diheret oleh nilai-nilai yang
nisbi dan profane ke lembah kehancuran. Ketiga-tiga teori asasi yang mendasari
Falsafah Pendidikan Negara mengungkapkan hakikat manusia dan kehidupan serta
pandangan hidup yang sewajarnya. Pendidikan pula menjadi amat mustahak kerana
ia merupakan wadah dan saranan utama untuk menerap dan memupuk dengan
nilai sesuai hidup tersebut.

Matlamat pendidikan ialah untuk melahirkan insan yang baik dan sempurna, Insan
yang baik memiliki sahsiah yang seimbang dan sepadu. Ini bermakna ia dapat
memenuhi tuntutan-tuntutan rohani dan jasmani secara wajar dan mencukupi. Ia
melihat bahawa segala aktiviti hidupnya tidak terpisah daripada aktiviti agama,
Perkara utama yang akan menenfukan bahawa seluruh kehidupan manusia terkawal,
tetap dan tidak terapung-apung ialah kepercayaan dan keyakinan mereka kepada
Tuhan. Prinsip ketuhanan akan menjadi paksi dalam kehidupan manusia.

Untuk menjayakan hasrat ini, kandungan pendidikan yang lengkap perlu
disediakan, Dari sudut falsafah, seluruh kandungan pendidikan merupakan ilmu
yang ingin disampai dan dikembangkan ke dalam diri insan. Ilmu ini bersifat sepadu
kerana tidak wujud percanggahan di antara ilmu agama dengan ilmu akal atau
sains, Ilmu ini dapat menimbulkan kesedaran dan keinsafan kepada manusia tentang
kewujudan dan kekuasaan Tuhan, Maha Pencipta. Di samping itu, ilmu-ilmu ini
juga disepadukan dengan nilai-nilai murni. Justeru tidak ada ilmu yang bersifat
bebas nilai atau berprasangka tentang nilai murni. Sebaliknya, semua ilmu
berlandaskan moral atau akhlak. Usaha untuk menerapkan nilai-nilai murni adalah
selaras dengan cita-cita untuk membina keperibadian insan dan pembangunan
manusia.

Ilmu, sebagai kandungan pendidikan boleh dibahagikan kepada pengetahuan, nilai,
dan kemahiran. Namun demikian ketiga-tiga unsur ini harus dilihat sebagai ilmu

yang bersepadu kerana di dalam ilmu tersebul terangkum nilai-nilai dan kemahiran-
kemahiran. Pada amnya, pengetahuan ditujukan kepada intelek, nilai kepada rohani
serta emosi dan kemahiran kepada jasmani. Maksudnya, kandungan pendidikan
itu sendiri dapat berperanan untuk memperkembangkan potensi manusia secara-
seimbang dan sepadu.

Proses pendidikan pula merupakan penyepaduan di antara pengetahuan, amal,
keyakinan dan keikhlasan. Dari sudut pedagogi, ia merupakan tumpuan kepada
pengajaran dalam bidang kognitif, efektif dan psikomotor. Ketiga-tiga bidang ini
perlu diberi tumpuan yang seimbang supaya proses pengajaran dan pembelajaran
serta pendidikan, dapat mendatangkan manfaat dan kesan yang positif kepada diri
pelajar. Tujuannya jalah untuk menjamin proses tersebut mencapai matlamat
pendidikan dan memenuhi hasrat Falsafah Pendidikan Negara.

Falsafah Pendidikan Negara
Falsafah Pendidikan Negara yang mencerminkan “world view’ serta ‘vision’ kita
dibina atas prinsip-prinsip asasi:

a) Faham tentang pencipta

b) Faham tentang alam

¢) Fahan tentang manusia

d) Faham tentang ilmu, dan

¢) Faham tentang pendidikan.

Berdasarkan kepada faham-faham di atas, falsafah diungkap berbunyi:
“Pendidikan di Malaysia jalah suatu usaha berterusan ke arah
memperkembangkan lagi potensi individu secara menyeluruh dan
bersepadu untuk mewujudkan insan yang seimbang dari segi intelek,
rohani, emosi dan jasmani berdasarkan kepercayaan dan kepatuhan
kepada Tuhan. Usaha ini adalah bagi melahirkan rakyat Malaysia
yang berilmu pengetahuan, berketrampilan, berakhlak maulia,
bertanggungjawab dan berkenpayaan mencapai kesejahteraan diri
serta memberi sumbangan terhadap keharmonian dan kemakmuran
masyarakat dan negara®

{1988)

Matlamat pendidikan ialah untuk melahirkan insan yang baik. Antara lain, ciri-
ciri yang harus dimiliki dan dihayati ialah:

a) Percaya dan patuh kepada Tuhan

b) Berilmu pengetahuan

c) Berakhlak mulia

d) Memiliki sahsiah yang seimbang dan sepadu

e) Bertanggungjawab kepada masyarakal, agama dan negara dan

f) Berbakti dan memberi sumbangan kepada masyarakat dan negara.

Kedua-dua, falsafah dan matlamat pendidikan negara, menggaris, menentukan
scrta menetapkan hala tuju baru dalam pendidikan negara. Yang amat ketara ialah
bahawa prinsip keTuhanan menjadi paksi kepada usaha pendidikan. Insan yang
menjadi sasaran utama — pembinaan diri atau pembinaan insan. Segala aktiviti
pendidikan pula dilakukan sccara sepadu dan seimbang. Perubahan-perubahan ini
sudah sewajarnya menuntut kita supaya menyemak semula segala aktiviti dan
usaha pendidikan yang dilakukan selama ini. Lebih-lebih lagi, perkara-perkara

yang paling pokok ialah kurikulum dan latihan guru.

Kenapa Kurikulum?

‘Jantung’ bagi segala usaha enterprise pendidikan ialah program-program yang
disediakan di sekolah-sekolah. Program-program ini tidak terhad kepada sukatan
pelajaran sahaja. Kurikulum merupakan aktiviti yang melibatkan anak-anak didik
di sekolah. Ia meliputi perkara yang dipelajari, cara mempelajari, cara guru
membantu anak didik belajar, alat-alat sokongan yang digunakan, gaya dan kaedah
penilaian dan kemudahan-kemudahan. Walau bagaimanapun, lazimnya orang
menyamakan kurikulum dengan sukatan pelajaran. Anggapan ini tidaklah tepat,
tetapi sukatan pelajaran menentukan kandungan sesuatu kursus atau pelajaran. la
merupakan perkara yang paling tangible lantaran ilu ia dianggap sangat peating,
Dalam konteks ini kami ingin melihat kepada kurikulum secara umum dan sukatan
pelajaran secara khusus.

Kurikulum Umum

Pendidikan merupakan penitisan sesuatu ke dalam diri insan. Ia merujuk kepada
proses yang melibatkan pelbagai faktor yané menjadi ‘input’ dalam pendidikan.
Maka dalam konteks sekolah, semua yang menjadi input, manusia dan bukan
manusia, berperanan mencerak rupa bentuk anak didik. Faktor manusia
merangkumi pengelua, penolong kanan, guru-guru, staf bukan guru dan rakan-
rakan pelajar, Mereka merupakan “kurikulum berjalan™ walking curricufum kepada
setiap anak didik, Masing-masing membawa kesan-pengaruh ke atas pembinaan
diri seseorang anak didik.

Falsafah pendidikan yang menekankan kepada pembinaan sahsiah dan akhlak dapat
berkembang subur dalam situasi di mana setiap orang, terutamanya guru-guru,

mengamaikannya. Maksudnya guru menjadi contoh teladan — lakuan serupa ucapan

dan kata dikota. Perhubungan manusia dan kemesraan terjalin: gury-guru dihormati
dan anak-anak didik disayangi. Jika anak-anak dibesarkan dengan kasih sayang,
maka mereka akan menyayangi manusia dan alamnya; jika anak-anak dijaga
kebajikannya, maka mercka akan pandai berterima kasih; jika anak-anak diberi
galakan untuk berfikir, mercka akan menjadi berani dan kreatif. Keadaan yang
berlawanan akan wujud jika hal-hal ini diabaikan.

Faktor bukan manusia seperti kawasan, bangunan dan kemudahan berada dalam
keadaan baik, menyelera dan menyeronokan. Sekolah menjelma menjadi ‘taman’
dan bukan ‘pusat kanak-kanak nakal’. Tandas menjadi ‘bilik rehat’ dan tandas
guru perempuan menjadi ‘bilik bedak’ dan bukan tempat menjijikkan. Maksudnya
usaha-usaha mesti dilakukan untuk mengubah serta mewujudkan suasana yang
sihat dan positif. Perhubungan-perhubungan di antara manusia dengan manusia
dan manusia dengan bukan manusia, dan alamnya, menentukan budaya sekolah.
la menggambarkan suasana persepaduan yang harmonis: manusia dengan manusia,
manusia dengan alam, bilik darjah dengan luar bilik darjah, kata dengan laku dan
amanah yang dilaksanakan. Inilah budaya KBSM yang mencerminkan hasrat
falsafah, dan tuntutan matlmat pendidikan negara,

Sukatan Pelajaran

Sukatan pelajaran merupakan kurikulum khusus. Ia merupakan sesuatu yang
spesifik yang hendak dimasukkan dalam diri anak didik. Sesuatu ini penting kerana
ia merujuk kepada ilmu. Ilmu ini mesti selaras dengan falsafah: ia mengandungi
kebenaran, ia berteraskan keadilan, iz membuka fikiran, ia meningkatkan kesedaran,
ia menerap dan memantapkan adab. Pada asasnya bila bercakap tentang sukatan,
kita berbicara mengenai objektif, isi/kandungan, cara penyampaian dan penilaian.

Dalam KBSM, objektif bagi setiap mata pelajaran mesti diselaraskan dengan
falsafah dan matlamat pendidikan negara. Tekanan tidak lagi tertumpu hanya
kepada kemahiran-kemahiran spesifik. Objektif-objektif yang bersifat tatalaku
behavioral perlu tegas. Dari segi isi, ilmu yang hendak disampaikan tidak
bertentangan dengan prinsip keTuhanan, Di samping itu diadun atau ditenun dengan
benang nilai untuk menjadikannya tenunan sains atau tenunan geografi dan
sebagainya. Maksudnya nilai murni perlu disepadukan dalam setiap mata pelajaran,
Nilai-nilai murni diharap mengubah corak menjadikan mata pelajaran ‘morally
biased’ dan menjadikan ia fenomena penting dalam langkah memoralisasikan
pendidikan. Di samping itu tumpuan perlu juga diberi kepada aspek penghayatan,
Pendek kata diharap akan wujud mata-mata pelajaran, misalnya Sains Bermoral
dan Matematik Bermoral.

Di samping unsur nilai murni, kesempatan ini juga diambil untuk memantapkan
serta meluaskan lagi penggunaan Bahasa Melayu agar dapat diangkat martabat

menjadi bahasa ilmu. Justeru, bahasa ini juga diberikan penekanan supaya guru-
guru sentiasa peka dan berusaha untuk menggunakan Bahasa Melayu baku, ilmiah
dan baik dalam sctiap mata pelajaran.

Usaha menyepadukan unsur-unsur nilai dan bahasa seperti orang menenun berlaku
dalam konteks pengajaran atau penenunan. Oleh itu strategi pengajaran yang
menekankan persepaduan dititikberatkan. Di samping itu ditegaskan juga
persepaduan di antara ilmu dengan amal, teori dengan perbuatan dan bidang
afektifnya. Usaha mewujudkan persepaduan ‘dalam’ dan ‘antara’ mata pelajaran
dilakukan serentak oleh setiap guru. Keadaan di dalam bilik darjah akan
bersambung dengan keadaan di luar bilik darjah, Semua usaha dan aktiviti menjadi
saling lengkap melengkapi: bersepadu.

Kenapa Latihan Guru?

Setiap perubahan kurikulum pasti melibatkan serta mempengaruhi latihan guru,
jaitu dari perubahan teknik dan teknologi hinggalah membawa kepada perubahan
idea. Apatah lagi jika ia melibatkan perubahan dari segi hala tuju serta ‘vision’
tentang pendidikan!. Keperluan ini menjadi lebih ketara lag] jika difikirkan bahawa
guru adalah tunggak central pivot bagi sistem pendidikan. Dalam konteks apa-apa
kurikulum sekalipun, guru merupakan jambatan di antara ilmu dengan anak didik.
Jika kukuh jambatan ini, maka berjayalah ‘ilmu itu diseberangkan’, jikalau
sebaliknya, gagallah ia.

Sebenarnya, dengan mewujudkan pernyataan falsafah ini secara tersurat, dan
pendekatan bersepadu dalam pendidikan, guru terpanggil untuk melihat semula
peranan mereka. Mereka perlu melakukan ‘soul scarching’, ‘serious rethinking’
dan bertindak mempersiapkan diri untuk menghadapi cabaran baru ini.

Latihan Guru

Latihan guru akan dilihat dari dua perspektif berikut;
a) Guru terlatih dan
b} Guru pelatih

Kumpulan yang terbesar ialah guru terlatih. Misalnya pada Jun 1987 terdapat
seramai 68,471 orang guru terlatih di sekolah menengah, Mereka telah mengikuti
latihan perguruan dari 20 tahun lebih yang lalu hingga baru-baru ini. Mereka telah
diajar tentang psikologi, pedadogi, falsafah, kaedah dan sebagainya. Mereka sudah
terbentuk dan memiliki budaya kerja dan sikap tertentu. Antara faktor-faktor yang
menentukan ialah:

1) “World view’ yang diperolehi melalui latihan (dahulu)
2) ‘Budaya’ yang sudah terbentuk di sekolah (bilik guru)

